
S C R I P T A

Numéro Scripta :  1246

Auteur(s) : Guillaume Fleury [clerc]

Auteur(s) : Pierre Fleury [clerc]

Bénéficiaire(s) : Bayeux, Notre-Dame (cathédrale)

Genre d'acte : charte

Authenticité : non suspect

Datation : 1263, 17 juin

Lieu d'émission : Rucqueville

Action juridique : donation

Langue du texte :  latin

Analyse
Guillaume et Pierre Fleury, clercs, donnent en pure et perpétuelle aumône et garantissent à l’église de Bayeux un
hommage et une rente de 10 quartares de froment sur deux masures au Mesnil-Varembert, à Vienne.

Tableau de la tradition

Éditions principales

a.   Bourrienne  Valentin (Abbé), Antiquus cartularius ecclesiæ Baiocensis (Livre noir), Rouen-Paris, Lestringant-
Picard (Société de l’histoire de Normandie), 1902-1903, 2 vol., n° CCCCLXX, t. 2, p. 200-201.

Texte établi d’après a

Sciant omnes, qui sunt et qui venturi sunt, quod nos Willelmus Flori et Petrus Flori, clerici, fratres, pro salute
animarum nostrarum et omnium antecessorum nostrorum, dedimus et concessimus, in puram et perpetuam
elemosinam, Deo et ecclesiæ Baiocensi, ad usus Johannis Pasturel, presbiteri et capellani cujusdam capellaniæ
deputatæ in ecclesia prædicta pro animabus bonæ memoriæ Guidonis, quondam episcopi, et Hugonis, quondam
cantoris Baiocensium, homagium Ricardi Deudone, cum decem quarteriis frumenti, ad mensuram de Viana, quos
nobis debebat annui redditus, mense septembri, de duabus masuris et quadam crota desuper sitis apud Maisnil
Varembert, inter terram Astuebofs, ex una parte, et terram Gaufridi, fratris dicti Ricardi Deudone, ex altera :
quas masuras cum crota idem Ricardus tenebat de nobis, per homagium et redditum supradictum ; tenendum et
habendum dictum homagium, cum redditu supradicto dictorum decem quarteriorum frumenti, et cum omni jure
quod habebamus in dictis homagio, masuris et crota, seu habere poteramus, dictæ ecclesiæ ad usum dicti capellani
et successorum suorum in dicta capellania, tanquam puram et perpetuam elemosinam, sine aliqua reclamatione
nostri vel hæredum nostrorum de cetero in prædictis facienda. Et, ut hoc sit firmum et stabile in perpetuum, nos
communi assensu præsentem cartam sigillorum nostrorum munimine confirmavimus. Actum est hoc anno Domini
millesimo ducentesimo sexagesimo tercio, die dominica ante Nativitatem sancti Johannis Baptistæ, mense junii,
coram parrochia de Rusquevilla.


